
Նորին Սրբություն Տ. Տ . Վազգեն Ա Վեհսսիառ Հայրապետը ս. թ. հու-
նիսի 4-ից if ինչն. 13-ը, հրավերովը Ռուս Եկեղեցու, իր բարձր մասնակցու-
թյունը բերեց Ռուսիայի մկրտության 1000-ասյակին նվիրված հանդիսու-
թյուններին: 

Այս առթիվ Հայոց Հայրապետին ուղեկցում էին Աըայւատյան հայրա-
պետական թեմի առաջնորդական փոխանորդ S . Դարեգին եպիսկոպոս 
Ներսիսյանը U, որպես գավազանակիր՝ Ռուսաստանի U Նոր Նախիջևանի 
հայոց թեմի առաջնորդական տեղապահ Տ . Տիրսւն վարդապետ Կյուրեղ-
յանը: 

Հունիսի 4-ին, կեսօրին, Վեհավւաո Հայրապետը եկեղեցական թափո-
րով առաջնորդվում է Մայր տաճար: 

Ողջ միաբանությունը Իջման Ս. Սեղանի առջև աղոթում է Նորին Սըր-
բության բարի և խաղաղ ուղևորության համար: 

Աղոթքից հետո, հանուն Մայր Աթոռի միաբանների, Վեհափառ. Հայ-
րապետին բարի ճանապարհ է մաղթում Մայր տաճարի լուսարարապետ 
Տ . Հուսիկ սաքեպիսկոպոս Սանթուրյանը: 

Այնուհետև միաբանությունը ուղեկցում է Վեհափառին Երևանի 
«Զվարթնոց» օդանավակայան, ուր Հայրապետին բարի ճանապարհ մաղ-
թելու էին եկել նաև Հայկական ՍՍՀ Մինիստրների խորհրդին առընթեր 
Հայ Եկեղեցու գործերի խորհրդի նախագահ տիար Ստեւիան Վարդանյանը 
և տեղակալ տիար Ռաֆիկ Զարգարյանը: 

Երկու և կես ժամ տևող թռիչքից հետո օդանավը վայրէջք է կատա-
րում Մոսկվայի «Վնուկովո» օդանավակայանում: Նորին Սրբությանը դի-
մավորում են՝ Ռուս Եկեղեցուց՝ Օդեսայի և էսերսոնի միտրոպոլիտ Սերգին, 
Վոլգոգրադի արքեպիսկոպոս Պիմենը և հայր Լեոնիդ քահանան: Բարի 

գալուստ մաղթելու Լին եկել նաև Ռուսաստանի Ա Նոր Նախիջևանի առաջ-
նորդական տեղապահ Տ . Տիրան վսւււդապետ Կյոլրեղյւսնը և Հունաստանի 
և Դամսակոսի առաջնորդ S . Ոսկան եպս. Գալփակյանը: 

Վեհափառը առաջնորդվում է Մոսկվւսյի «ՍովՒսսւկայա» հյուրանոց, 
որը Ռուսաստանի մկրտության 1000-ամյսւկի սւոթիվ տրամադրված էր հրա-
վիրյւսլ բարձրաստիճան հոգևորականներին: 

Նույն օրը հյուրանոցում Վեհավսաւ Հայրապետին ողջունելու և իրենց 
խւ րին հարգանքը մատուցելու եկան հազարամյակի հանդիսություններին 
Ռուս եկեղեցու կողմից պաշտոնապես հրավիրյալ Մեծի Տանն Կիլիկիո կա-
թողիկոս Տ . Տ . Գւսրեգին В Սւսրգսյանը, Երուսաղեմի հայոց Պատրիարք 
S . Եղիշե արքեպիսկոպոս Տերտերյանը և Կ. Պոլսի հայոց Պատրիարք Տ . 
Շնորհք արքեպիսկոպոս Գալուստյանը: 

Ռուս Ուղղափաո Եկեղեցու կողմից այս ւսոթիվ ՍՍՀՄ-ից U արտասահ-
մանից հրավիրված էին հովվապետեր և առաջնորդներ, ինչպես քրիստոն-
յա՝ ուղղափաո, կաթոլիկ, բողոքական, արևելյան ուղղափաո Եկեղեցիներից, 
այնպես էլ այլակրոն հաստատություններից: 

Հանդիսություններին ներկա էին նաև ներկայացուցիչներ՝ ՅՈԻՆԵՍԿՈ-
ից, ԵՀԽ-ից, ԵԵԻյ-ից և այլ կազմակերպություններից: 

Ռուսաստանի մկրտության 1000-ամյակին նվիրված մեծաշուք հանդի-
սությունների սկիզբը ազդարարեցին հունիսի 5-ին Եյոխովյան Սուրբ տա-
ճարի զանգերը, որոնց ղողանջների ներքո տաճար մուտք գործեց նաև 
Ամենայն Հայոց կաթողիկոսը՝ ի գլուխ Հայ Եկեղեցու պատվիրակության, 
մասնակցելու սինոդի անդամների կողմից մատուցվող սուրբ և անմահ պա-
տարագին: Յուրաքանչյուր Եկեղեցու գահակալ և առաջնորդ իր շքախմբով 
մուտք գործելով եկեղեցի՝ օրհնություններ էր բաշխում հավատացյալներին 
և ռուս հոգևորականաց ուղեկցությամբ առաջնորդվում դեպի իր տեղը: 

Սկսվում է սրբազան պատարագը: Տաճարի վերնւսհարկի երկու սրահ-
ներում տեղավորված երգչախմբի երգակցումը, սարկավագի թավ ձայնը, 
շքեղորեն զգեստաւխրված միտրոպոլիտների և հոգևորականաց դասը, ինչ-
պես նաև Ռոստովի միտրոպոլիտ Վլադիմիրի բովանդակալից և հոգեբուխ 
քարոզը առավել շուք և հանդիսավորություն են հաղորդում հոգեպարար 
արարողությանը, որը անցկացնում էր Կիևի և Գալիցիայի միտրոպոլիտ, 
պատրիարքական փոխանորդ Ֆիլարետը: 

Հավար տ ս. պատարագի բարձրաստիճան հրավիրյալներին ողջույնի 
խոսք և բարի գալուստ է մաղթում Մոսկվայի և Համայն Ռուսիո Պատ-
րիարք Պիմենը: Այնուհետև հրավիրվում են շնորհավորանքի խոսք ասելու 
Երուսաղեմի Հույն Ուղղափառ և Ղպտի ոչքաղկեդոնական Պատրիարք-
ները: 

Ռուս Եկեղեցու սինոդը և հրավիրյալ պատգամավորները, գլխավորու-
թյամբ Մոսկվայի և Համայն Ռուսիո Պատրիարք Պիմենի, նույն օրը, պատ-
րիարքական երգչախմբի երգեցողության ուղեկցությամբ, ծաղկեպսակ դրե-
ցին Անհայտ զինվորի հիշատակին կանգնեցված հուշարձանին: 

Հունիսի 6-ին բարձրաստիճան հյուրերը մեկնեցին Զագորսկ, մասնակ-
ցելու Ռուս Եկեղեցու տեղական ժողովին: Վանքի միաբանները խաչով և 
Ս. Ավետարանով դիմավորելով հրավիրյալ պատգամավորներին՝ առաջնոր-
դում են հյուրերին Ս. Սերգիի մատուռ՝ մեծանուն սրբի շիրիմին մատուցելու 
համար իրենց հարգանքը: ժողովը, որ անցկացվում էր եկեղեցում, պիտի 
տևեր երեք օր: Ռուս Եկեղեցու հոգևոր և աշխարհիկ պատգամավորների 
թիվը հասնում էր շուրջ 300-ի: 

Նախագահության սեղանի շուրջ տեղ են գրավում Մոսկվայի և Հա-
մայն Ռուսիո Պատրիարք Պիմենը, Ս. Սինոդի անդամները և ՍՍՀՄ կրոնից 
խորհրդի նախագահ տիար Կ. Մ. 1սսւրչևը: Նախագահության աջ և ձախ 
կողմերում՝ պատվո ատյանում, ուղղափառ Եկեղեցիների հովվապետ երի 
շարքին հրավիրվում է տեղ գրավելու Վազգեն Ա Ամօնւսյն Հայոց կաթողի-
կոսը: 

Գոհաբանական աղոթքի և Հավատո հանգանակի ընթերցումից հետո 
սկսվում է ժողովը: Բացման խոսքով հանդես է գալիս Մոսկվայի և Համայն 
Ռուսիո Պատրիարք Պիմենը: Ի դեմս ՍՍՀՄ Մինիստրների խորհրդի ելույթ 
է ունենում տիար Կ. Մ. Խարչևը: Այնուհետև Պատրիարք Պիմենի կողմից 



ՀԱՆԴԻՍԱՎՈՐ Պ Ա Տ Ա Ր Ա Գ Դ Ա Ն Ի Ե Լ Յ Ա Ն ՎԱՆՔՈՒՄ 



ՕՈԻՍ հ Կ Ե Ղ հ Ց Ո Ի Հ Ա Զ Ա Ր Ա Մ Յ Ա Կ Ի ՀԱՆԴԻՍԱՎՈՐ Ն Ի Ս Տ Ի Ն № Ա Դ Ա Հ Ո Ի Թ Յ Ո Ի Ն Ո Ի Մ (10 ՀՈԻՆԻՍ, 1988 թ.) 



1 9 8 8 Է Ջ Մ Ի Ա Ծ Ի Ն 

Ժողովի ատենաս|ետ է նշանակվում Կիևի և Գալիցիսւյի միտրոպոլիտ Ֆի-
լարետը, որը հանդես է գալիս մի ընդարձակ զեկուցումով: 

Արժևորելով Ռուս Եկեղեցու պատմական դերը ոտս ժողովրդի կյան-
քում lu վեր հանելով մարդկային քաղաքակրթության և մշակույթի բնագա-
վառում Ռուս Եկեղեցու կատարած կարևոր ներդրումը, ինչպես նաև մա-
տուցած ծառայությունը համամարդկային վսեմ բարոյական շահերին, միտ-
րոպպիտն ասաց, որ Ռուսաստանի մկրտության 1000-ւսմյակի պատմական 
իրողությունը դուրս է եկել ազգային շրջանակներից ու դարձել է իրապես 
համաքրիստոնեական տոն: Որպես վկայակոչում նշվեց, որ հոբելյանական 
տարում աշխարհի 159 երկրներ տարբեր ձևերով պիտի տոնախմբեն Ռու-
սաստանի մկրտության 1000-ամյւսկը: Այնուհետև միտրոպոլիտը ուրախու-
թյամբ նշեց, որ շնորհիվ երկրում ծավալված վերակառուցման, հրապարա-
կայնության և դեմոկրատիայի m ՍՍՀՄ կառավարության բարյացակամ վե-
րաբերմունքի, հոբելյանական տարին նշանավորվում է 90-ից ավելի նոր 
համայնքների գրանցումով, երեք նշանավոր վանքերի վերաբացմւսմբ m 
մի նոր Եկեղեցու կառուցումով, ինչպես նաև կրոնական հրատարակչական 
իրագործումներով՝ Աստվածաշունչ, աղոթագիրք և եկԽլեցական այլ բնույ-
թի գործեր: 

Այնուհետև հրավիրվում են ողջույնի խոսքով հանդես գալու տարբեր 
եկեղեցական հարանվանությանց պետեր: Հանուն Հայտստանյսւյց Առաքե-
լական Եկեղեցու խոսք է առնում Մեծի Տանն Կիփկիո Տ . Տ . Գարեգին P 
կաթողիկոսը: Օրվա հանդիսությունը ավարտվում է սրբացման կարգի արա-
րողությամբ: 

Ռուս Եկեղեցու բարձրաստիճան հոգևորականությունը հանդիսավորա-
պես զգեստավորված մուտք է գործում եկեղեցի՝ ուղեկցությամբ հոգևոր 
երգերի և գոհաբանական հիմների: Հրավիրվում է Կրոլտիցկի և Կոլոմենս-
կի միտրոպոլիտ Յուվենալին՝ ընթերցելու, ըստ Ռուս Եկեղեցու ընդունած 
կանոնի, սրբերի կանոնականացման հատուկ կարգը և ապա ներկայացնում 
է սրբացվող անձանց վարքը: Սրբացման են առաջաղրվում՝ 

ա. Մոսկվայի Մեծ իշխան Դմիտրի Դոնսկոյը, 14-րդ դար. 
բ. Ռուս Եկեղեցու սրբանկարիչ Անդրեյ Ռոլբլյովը, 15-րդ դար. 
գ. Հույն մեծ գիտնական-հոգևորական Մաքսիմ Գրեկը, 15-րդ դար. 
դ. Մոսկվայի և Համայն Ռուսիո Պատրիարք Մակարը, 15-րդ դար. 
ե. Պաիսի Վելիչկովսկի ռուս վանականը, 18-րդ դար. 
զ. Քսեն յա Պետերբուրգցի բարեգործուհին, 18-րդ դար. 
է. Իգնատ եպիսկոպոսը, առաջնորդ Կովկասի և Սևծովյան, 19-րդ դար. 
ը. Ամբրոսիա Օպտինսկի ռուս հոգևորականը, 19-րդ դար. ՚ 4 

թ. Տամբովի եպիսկոպոս Թեոֆանը, 19-րդ դար: 

Այնուհետև սաղմոսերգությամբ և փառաբանական օրհներգություննե-
րով Սրբազան Պատրիարքին է մատուցվում սրբացվող յուրաքանչյուր անձև 
սրբանկարը՝ իկոնը: Պատրիարքը համբուրում է այն և ապա սրբանկարով 
օրհնում հավատացյալներին: 

Հաջորդ երկու օրերին Ռուս Եկեղեցու պատգամավորների նեղ շրջա-
նակում տեղական ժողովը շարունակում է իր աշխատանքները: Եկեղեցա-
կան ներքին բարեկարգչական և կազմակերպչական հարցերի հետ մեկ-
տեղ քննության է ենթարկվում և վավերացվում Ռուս Եկեղեցու նոր կանո-
նադրությունը: 

Հասի սի 0-իԱ բարձրաստիճան հյուրերը կրկին հրավիրվում hU Զա-
գորսկ' մասնակցելու տեղական Ժողովի փակման հանդիսությանը: հովաս-
դակափց զեկուցումով հանդես Ւ. գալիս Մինսկի ե ^ելոոոաիայի ւ),.տրո-
պոլիտ, եկեղեցական արտաքին հարաբերությունների բաժնի վարիչ Ֆի-
լւսրետր: 

Անդրադաոնալով Հայ ե Ռուս Եկեղեցիների հարաբերություններին, 
Ֆիլսւրետը նշում Է. «...Եղբայրական հարաբերությունները '-Ա՛յ U Ռուս 
Եկեղեցիների միջև գնում են մինչև 11-րդ դար: Իսկ ք ատուկ սերս, հարա-
բերությունները ստեղծվեցին ետպատերազմյան շրջանում: 40-ական թվա-
կաններից մեր Եկեղեցիների գահակալների և ներկայացուցիչների մի-
ջև տեղի են ունենում փոխադարձ այցելություններ: Հայ Եկեղեցու ներկա-
յացուցիչները, Գևորգ Զ Պւստրիարք-կաթողիկոսի ղեկավարությամբ, մաս-
նակցեցին Ռուս Եկեղեցու 500-ամյսւկին և Ավւոոկեֆալ Ուղղափառ Եկե-
ղեցիների ղեկավարների և ներկայացուցիչների խորհրդակցությանը: Նրա 
հաջորդը՝ Ծայրագույն Պատրիարք և կաթողիկոս Վւսզգեն Ա-ը, շարունակում 
Լ ամրացնել եղբայրական հարաբերությունները մեր Եկեղեցիների միջև: 
Իր կողմից Ռուս Ուղղափաո Եկեղեցու ներկայացուցիչները մասնակցում են 
բոլոր նշանակալից իրադարձություններին, որ տեղի Է.ն ունենամ Հայ Առա-
քելական Եկեղեցու կյանքում: 1978 թ. Ռուս Եկեղեցու պատվիրակությունը, 
գլխավորությամբ Պիմեն Սրբսպնագույն Պատիրարքի, մասնակցեց հանդի-
սություններին, որոնք նվիրված Էին Հայաստանի՝ Ռուսաստանին միացման 
150-ամյւսկին և Նորին Սրբություն Պատրիարք և կաթողիկոս Ամենայն Հա-
յոց Վազգեն Աոաջինի ծննդյան 70-ամյւսկին»: 

Հավարտ ժողովի Հայ Եկեղեցու պատգամավորները, Վեհսսիառ Հայ-
րւսպետի գլխսւվորությամբ, հանդիպում են ունենում Մոսկվայի և Համայն 
Ռուսիո Պատրիարք Պիմենի հետ և ւիոխանակում նվերներ: Այնուհետև հյու-
րերը օրվա պայծառ տպավորություններով հրաժեշտ են տալիս Զագորսկին 
և վերադառնում Մոսկվա: 

Հունիսի 7-ին Վեհաւիառ Հայրապետը, Գարեգհն P կաթողիկոսը և 
Սրբազան Պատրիարքները, ուղեկից հոգևորականներում այցելեցին Մոսկ-
վայի հայոց Ս. Հարություն եկեղեցի: Մեծաթիվ հայորդիներ, հավաքված 
եկեղեցու բակում, ջերմորեն ողջունում են Հայոց Հայրապետին: Հավարտ 
երեկոյան հանդիսավոր ժամերգության Վեհսսիաո Վազգեն Ա կաթողիկոսը 
հայրապետական իր հորդորը և պատգամն Է ուղղում հավատացյալներին: 
Ներկայացնելով Հայ Եկեղեցու 4տհակալներին՝ Հայոց Հայրապետը իր 
ուրախությունը հայտնեց, որ Հայ Եկեղեցին Ռուսիսոի մկրտության 1000-
ամյակի հանդիսավոր տոնակատարություններին բերում Է իր ամբողջական 
մասնակցությունը: Այնուհետև անդրադառնալով ՍովԱտսւկան Միությունում 
կատարվող դրական բարեւիոխումներին Վեհափառը նշեց, որ Վերակառու-
ցումը, Հրապարակայնությունը և Դեմոկրատիան իրենց դրական, արտա-
հայտությունն են գտնում նաև հայ եկեղեցական կյանքում: Այսպես, օրի-
նակ, Հայաստանում բացվել են հինգ նոր եկեղեցիներ և վանքեր, որոնցից 
նշանավոր են Տաթևը և Մակարավւսնքը: Դիմումներ են կատարված վան-
քեր և եկեղեցիներ բացելու նաև Լեռնային Ղարաբաղի մարզում, ուր սւյս 
օրերին հայ ժողովուրդը ապրում Է խռովքի և հույզերի ծանր օրեր, բայց 
միշտ տոգորված լավատեսությամբ և հավատով: Իր խոսքն ավարտելիս 
Վեհափառ Հայրապետը հույս հայտնեց, որ հետայսու նույնպես նման հան-
դիպումներ կկայանան և թերևս հաջորդիվ Վեհափառը երջանկությունը պի-

սփ ունենա Մոսկվայի հայությանը բարի լուրեր հաղորդելու Լեռնային 4,սւ-
րսւբաղից: 

Դուրս գաւով եկեղեցուց, Նորին Սրբությունը բակում, իր առջև, տեսավ 
հավատացյալների և ժողովրդի աոավեւ հոծ բազմություն 1ւ անհրաժեշտ 
համարեց կրկին հղելու իր հայրական հորդորն ու պատգամը՝ պահելու 
իրենց ազգային դիմագիծը, մայրենի լեզուն և հավատքը, որի հարատևու-
մով է պայմանավորված մեր ժողովրդի դարավոր իղձերի իրականացումը: 
Հայրապետի ջերմ և անկեղծ խոսքից լիապես մխիթարված, հավատացյալ-
ների բազմությունը թրջված աչքերով, ծափողջույններով և բարեմաղթանք-
ներով ուղեկցեցին Վեհսսիառ Հայրապետին դեպի ավտոմեքենա՝ նրան 
կրկին տեսնելու և իրենց հոգու պապակը հագեցնելու ջերմ ակնկալությամբ: 

Հունիսի 8-ին Վեհավոսո Հայրապետը Հայ Եկեղեցու պատգամավորաց 
ամբողջ կազմով այցելում է Հայաստանի Հանրապետության ներկայացուցչու-
թյուն, որը գտնվում է նախկին Լազարյսւն ճեմարանի շենքում: Հայրապե-
տին և իր շքախմբին դիմավորում և ողջույնի ջերմ խոսք է ասում տիա;ւ 
Հայկազյանը: Այցելելով նոր վերակառուցված շենքի սրահները և դահիճ-
ները, ուր ներկայացված էին հայ անվան]) նկարիչների կտավները, ինչ-
պես նաև գրադարան-թանգարան, Հայոց Հայրապետը իր գնահատանքի 
խոսքն է ուղղում տիար Հայկազյանին և մաղթում, որ Աստուծո օրհնությամբ 
այս հաստատությունը դառնա Մոսկվայի հայության կենտրոնը, ուր դասա-
վանդվի հայոց լեզուն, պատմությունը և մատաղ սերնդի հոգում քաջալեր-
վի սերը դեպի մայրենին և նյւա մշակոյթը: Գնահատանքի, շնորհակալու-
թյան և օրհնության խոսք է ասում նաև Մեծի Տանն Կիլիկիո կաթողիկոս 
Գարեգին P-ը: 

Մոսկվայի Մեծ թատրոնում հունիս 10-ին գումարվեց հանդիսավոր 
նիստ՝ ՛նվիրված Ռուսիայի մկրտության 1000-սւմյակին: Նախագահությու-

նում տեղ էին գրավել Մոսկվայի և Համայն Ռուսիո Պատրիարք Պիմենը, 
սինոդի անդամները, ՍՍՀՄ կառավարության ներկայացուցիչներ Դեմիչևը, 
Տալի զինը, կրոնից գործերի նախագահ Կ. Մ. Խարչևը և տիկին Ռ. Գոր-
բաչովան, ռուս հասարակական գործիչներ և քրիստոնեական Եկեղեցինե-
րի բոլոր հովվապետերը, նաև այլ կրոնների ներկայացուցիչներ: Հանդի-
սավոր նիստում ելույթ ունեցավ նաև Նորին Սուրբ Օծաթյուն Տ . Տ . Վազ-
գեն Ա Ամենայն Հայոց Հայրապետը: 

ԱՄԵՆԱՅՆ ՀԱՅՈՑ ԿԱԹՈՂԻԿՈՍ 
Տ . Տ . ՎԱԶԳԵՆ Ա ՀԱՅՐԱՊԵՏԻ ԽՈՍՔԸ 

ՌՈԻՍԱՍՏԱՆԻ ՄԿՐՏՈԻԹՅԱՆ ՀԱԶԱՐԱՄՅԱԿԻ ԱՌԹԻՎ 

«Ուրախ եղերուք և ցնծացէք, արդարք ի Տէր, պարծեցարաք սւմենե-
քեան ոյք ուղիղ էք սրտիւք» (Սաղմ. ԼՌ 11 ) : 

Անհուն ուրախությամբ Մենք իբրև աոաջին սպասավորը Հայ Առաքե-
լական Եկեղեցու, մասնակցում ենք Ռուսաստանի մկրտության տոնախըմբ-
մանը: 

Եկեղեցական և միջազգային մեծագույն իրադարձություններից մեկն 
է 988 թվի պատմական ակտը, որ հեղաշրջում բերեց ոչ միայն ռուս ժողո-
վըրղի կյանքում, սւյլ նաև համաշխարհային կյանքում, հատկապես Արևել-
յան Եվրոպայում և Միջին Արևելքում: 

Ռուսաց Օրթոդոքս Սուրբ Եկեղեցին 10-րդ դարից հետո հետզհետե 
դարձավ հզոր ազդակ U առաջնորդող ուժ միջեկեղեցական և քաղաքական 
համաշխարհային կյանքում, իսկ Ռուսաստանը՝ քրիստոնեության ախոյան: 

Ռուս Օրթոդոքս Եկեղեցին հազար տարի շարունակ հանդիսացավ նաև 
քրիստոնեական ուսմունքի և ոգեկանության պայծառ փարոս պատմության 
հորիզոնի վրա, իր մեծ սրբերի վկայություններով, իր խորաթափանց աստ-
վածաբան մտածողներով m գիտնականներով, իր հււգեշունչ բանաստեղծ 
աղոթողներով և գրողներով, իր քրիստոնեական արվեստի ինքնուրույն 
գլուխգործոցներով, մանավանդ նկարչության և երաժշտության մեջ: 

Հայաստսւնյայց Առաքելական Սուրբ Եկեղեցին խոր ակնածանքով և 
հարգանքով ողջունում է այս պատմական սրբազան հազարամյակը U աղո-
թում, որ Տերը իր սուրբ հովանին միշտ տարսւծյալ պահի Ռուս Պրավոսլավ 
սքանչելագործ Եկեղեցու ե համայն ռուս հավատացյալ ժողովրդի վրա: 

Այսօր, երբ խանդավառ հոգով ոգեկոչում ենք Ռուսաստանի մկրտու-
թյան պատմական մեծ իրւսդսւրձւււթյունը, Մեր հիշողության առաջ հառ-
նում են նաև բազում պատմական հիշատակներ, որոնք վկայում են եղբայ-
րական սիրո արտահայտությունները մեր երկու Եկեղեցիների միջև դարերի 
ընթացքում, սկսած Կիևյւսն Ռուսաստանի մկրտության օրերից: 

Հայտնի է, թե Ռուս Պրավււսլավ Եկեղեցին միշտ հարգանքով պահ-
պանել է հիշատակը Ս. Գրիգոր Լուսավորչի՝ առաջին Հայրապետը Հայ 
Եկեղեցու 808 թվականին, և հնագույն ռուս եկեղեցիներում զետեղվել են 
հայոց Լուսավորչի սրբանկարները: 

Այսպես օրինակ, 109Ց թվականին գրված Ռուսական Եկեղեցու օգտա-
գործած սրբերի կյանքի պատմության գրքում հիշվում է նսւև Սուրբ Գրիգոր 
Լուսավորիչ՝ «Սուրբ Նահատակ Գրիգոր եպիսկոպոս Մեծ Հայքի և Գայանե 
ու Հռիփսիմե սրբերի», որոնց հիշատակին գրվել է հատուկ կանոն բաղկա-
ցած 9 երգերից, 10-րդ դարի հեղինակներ Իոսիֆի և Թեոֆանի կողմից: 

Նովգորոդի ռուսական Խուտին վանքում 1445 թվականին կառուցվել 
է Ս. Գրիգոր Լուսավորչի անվան եկեղեցի, իսկ 1Ց52-ին Մոսկվայում կա-
ռուցված Վասիլի Ռլաժենի տաճարի ներսամ եկեղեցական խորաններից մե-
կը նվիրվել է հայոց Ս. Գրիգոր Լուսավորչին: 

Նաև շատ ռուսական հին վանքերում ու եկեղեցիներում գտնում ենք 
Ս. Գրիգոր Լուսավորչի մեծադիր որմնանկարները, ինչպես՝ Նովգորոդի Ս. 
Փրկիչ (1198 թ . ) և Ֆեոդոր Ստրատելատի (1861 թ . ) եկեղեցիներում: 

Ռուս Պրավոսլավ Եկեղեցու և Հայ Եկեղեցու եղբայրական հարաբերու-
թյունները առավել զարգացել են 19-րդ դարի սկզբից, երբ Արևելյան Հա-
յաստանը ազատագրվելով պարսկական լծից՝ միացավ Ռուսաստանին: Այդ 
օրերից սկսվեցին Հայ Եկեղեցու նոր ծաղկման օրեր Կովկասում և Ռու-
սաստանում, Պետերբուրգում, Մոսկվայում, Ռոստովում, Աստրախանում և 
Ռեսարաբիւսյում ու այլ վայրերում: 

Իսկ սովետական կարգերի հաստատումով, սկիզբ առավ առավել նշա-
նակալից մի պատմական շրջան, Հայ Առաքելական և Ռուս Պրավոսլավ 
Եկեղեցիների եղբայրական սերտ գործակցության, Հայկական Սովետական 
Հանրապետության կազմավորումով, որով ապահովվեց հայ ժողովրդի ան-
վըտանգ ու խաղաղ կյանքը և հիմքերը դրվեցին Հայաստանի վերաշինու-
թյան, տնտեսական m մշակութային աննախընթաց զարգացման, ապահո-
վության և խաղաղության պայմաններում: 

Մեր օրերին, էկումենիկ ոգու ծաղկման շրջանին, սիրո հարաբերու-
թյունները U եղբայրական գործակցությունը մեր երկու Եկեղեցիների միշև 
հասել են իրենց գագաթնակետին, թե' մեր եկեղեցական կյանքում U թե' 
աշխարհի խաղաղության համար կազմակերպվող աշխատանքներում: Մեր 
ըմրոնումով, հենց ինքը Եկեղեցիների էկումենիկ շարժումը իր ամենասւյժ-
սեւսկան նպատակը պիտի դարձնի խաղաղության U ժողովուրղների համե-
րաշխ գործակցության աստվածահաճո ղսւտի պաշտպանությունը, ունենա-
լով իբրև հեռանկար ընղհանուր զինաթափումն ու կառուցումը մի աշխարհի, 
աոանց հրի և սրի, առանց մահաբեր պատերազմների: Պատերազմը, դա 
գործիքն է մահվան և համագումարը բոլոր մեղքերի ու բոլոր չարիքների: 
Իսկ մեր Տերը U Փրկիչ Հիսուս աշխարհ եկավ խորտակելու համար մահվան 
գործիքը և մեղքի որոգայթը: 

Արդ, Մենք աղոթում ենք ե մաղթում, որ Ռուս Պրսւվոսլավ Սուրբ Եկե-
ղեցին, կանգնած իր փառավոր պատմության երկրորդ հազարամյակի սե-
մին, շարունակի իր հոգևոր դաստիարակության առաքելությունը իր հա-
վատացյալ ժողովրդյան ծոցում և Սուրբ Հոգու ներշնչանքով մնա ախոյանը 
ավետարանական սիրո ու խաղաղության պատգամի ու դառնա առաջնորդ 
հոգևոր ուժը քույր Եկեղեցիներիս, հաստատ հավատքով, որ մեր ատոմա-
կան դարաշրջանում ամենսւզորավոր զենքը այնուամենայնիվ դսւ խաղա-
ղության զենքն է: 

Փառք և լույս և օրհնություն ռուս բարեպաշտ մեծ ազգի սուրբ Եկեղե-
ցուն: Ամեն: 

Վեհափւսո Հայրապետի խոսքը լսվեց մեծ հետաքրքրությամբ և արժա-
նացավ բուռն ծափահարությունների: 

Երեկոյան Մեծ թատրոնում տեղի ունեցավ հոգևոր համերգ, որտեղ 
հնչեցին ոուս կոմպոզիտորների և երաժիշտների եկեղեցական ստեղծագոր-
ծություններ: 

Հւսնիւփ 11-ին Հայ Եկեղեցու չորս գահակալները և հրավիրված պատ-
գամավորների մի մասը ընդունելության եղան ՍՍՀՄ Գերագույն սովետի 
նախագահության նախագահ մեծահարգ տիար Գրոմիկոյի մոտ, որը ող-
ջույնի իր խոսքում վեր հանելով Ռուս Եկեղեցու պատմական դերը ոուս 
ժողովրդի կյանքում՝ ի մասնավորի ընդգծեց Ռուս Եկեղեցու կարևոր ներ-
դրումը խաղաղության պաշտպանության ի խնդիր, ինչպես նաև դրական 
դիրքորոշումը երկրում կատարվող բարեփոխությունների նկատմամբ: Վեր-
ջում տիար Գրոմիկոն պատասխանեց հարգարժան հյուրերի մի շարք հար-
ցերին: Պատգամավորների անունից ՍՍՀՄ կառավարությանը շնորհակա-
լական խոսք ասաց Մոսկվայի և Համայն Ռուսիո Պատրիարք Պիմենը: 

Նույն օրը, հանուն ՍՍՀՄ կրոնից խորհրդի, բարձրաստիճան հյուրերին 
ճաշկերույթի հրավիրեց կրոնից նախարար Կ. Մ. 1սարչևը Կրեմլի Գեոր-
գիևսկի սրահում: 

Հունիսի 12-ին բացօթյա հանդիսավոր պատարագ մատուցվեց նորա-
բաց Դանիլովյան վանքում: Չնայած ցուրտ եղանակին, անձրև ազդարարող 
կուտակված գորշ ամպերին, վաղ առավոտից ուխտավորների և հավատաց-

յա լ ների ծովածավալ բազմությունը շրջւսպւստհլ էը Ս. Սեղանը՝ հաղորդա-
կից լինելու ուղղափաո Եկեղեցիների ս|ետերի կողմից մատուցվող պւստա-
րադին, որին նախագահում էր Համայն Օուսիո և Մոսկվայի Պատրիարք 
Պիմենը: 

Հավարտ ս. պատարագի Վեհափառ Հայրապետը իր շքախմբով դիտում 
է Դսւնիլոփան վանքի համալիրը, որը վերջին երեք տարիների վերակա-
ռուցումից հետո վերստացել է երբեմնի իր բարեկարգ ե գեղեցիկ վիճակը: 
Նորակառույց Պատրիարքարանի դեմ ֊հանդիմսւն, արևելյան կողմում տե-
ղադրված է Ռուսիայի մկրտության 1000-ամյւսկի առթիվ Ռուս Եկեղեցուն 
նվեր տրված հայկական արձանագրությամբ 1Ց-րդ դարի մի 1"աչքւսր: 

• 

* « 

Ռուսիայի մկրտության 1000-ամյւսկին նվիրված տոնակատարություն-
ները մեծ հետաքրքրություն էին առաջացրել ոչ միայն ւէեր երկրում, այլ 
արտասահմանում ևս: Եվ պատահական չէ, որ վերոհիշյալ բոլոր հանդիսու-
թյունները և ծիսական արարողությունները տեսագրվում, ձայնագրվում U 
վավերացվում էին տեղական և արտասահմանյան ւէի շարք հեռուստաըն-
կերությունների և ոագիոընկերությունների կողմից: 

